
ᓇᓗᓇᐃᖅᓯᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓂᕐᒧᑦ ᓈᒻᒪᑦᑐᓂᑦ, ᐊᔾᔨᒌᑎᑦᓯᓂᕐᒥᑦ, ᐱᔨᑦᓯᕋᑦᓯᐊᕐᓂᕐᒥᓪᓗ ᐱᔭᕆᐊᖃᖅᑕᖏᓐᓄᑦ 

ᐃᑲᔪᖅᑐᕐᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ, ᐃᓚᒌᓪᓗ, ᑕᑎᒋᔭᖃᖅᑐᓄᑦ. 

ᒫᔾᔨ 19, 2021  

ᒪᓕᒐᓕᐅᖅᑎ ᔫ ᓴᕕᑲᑖᖅ, 
ᓯᕗᓕᖅᑎ ᓄᓇᕗᒻᒥ ᔮᓐ ᑯᐊᒃᒧᑦ ᑲᒪᒋᔭᐅᓪᓗᓂ, 
ᒪᓕᒐᓕᐅᕐᕕᖕᒥ ᐊᓪᓚᒃᑎ  
P.O. Box 1200, 926 Federal Road 
Iqaluit, NU, Canada XOA OHO  

ᑐᕌᖅᑐᖅ ᓯᕗᓕᖅᑎᒧᑦ,  

ᐃᑲᔪᖅᑐᐃᔪᒪᔪᖓ ᐋᖅᑭᒃᑕᐅᓵᓚᐅᖅᑐᖅ ᐱᔾᔪᑎᒋᓪᓗᒍ ᐃᓕᓐᓂᐊᕐᕖᑦ ᒪᑐᔭᐅᓚᐅᑲᖁᓪᓗᒋᑦ 
ᐱᙳᐊᕐᕖᓪᓗ, ᓄᕙᕐᔪᐊᕐᓇᖅ-19−ᒥᑦ ᐊᐃᑦᑐᕐᓗᐃᓗᐊᖅᑎᑦᑎᑦᑕᐃᓕᒪᓗᑎᒃ. ᑖᒃᑯᓂᖓ ᒪᓕᒃᑕᐅᒋᐊᓕᖕᓂᒃ 
ᐊᑐᕆᐊᖃᖅᐳᑦ ᐊᒃᑐᐃᙱᓐᓂᖅᓴᐅᖁᓪᓗᒋᑦ ᐊᐃᑦᑐᕐᓗᐃᖃᑦᑕᐅᑎᑐᐃᓐᓇᕆᐊᓖᑦ ᓄᑕᖅᑲᓂᑦ, ᒪᒃᑯᒃᑐᓂᑦ, 
ᐊᒻᒪᓗ ᓄᓇᓕᖕᓂ ᓇᓂᑐᐃᓐᓇᖅ ᓄᓇᕘᒥ.  

ᐅᔾᔨᖅᓱᕈᑕᐅᔪᑦ ᐃᓱᒪᒋᔭᖃᖅᑎᓪᓗᒋᑦ ᐃᓄᐃᑦ ᖃᓄᐃᙱᓐᓂᖏᓐᓂᒃ ᐃᓅᓯᖃᑦᑎᐊᕐᓂᖏᓐᓂᓪᓗ, 
ᐃᓕᓴᕆᔭᕆᐊᖃᓪᓚᕆᒃᐸᕗᑦ ᐃᓱᒪᓕᐅᕈᑕᐅᔪᓕᒫᑦ ᐊᐃᑦᑐᕐᓗᐃᓂᕐᒥᒃ ᐱᔾᔪᑎᓖᑦ ᐊᒻᒪᓗ ᓴᐳᔾᔨᓯᒪᔪᑕᐅᔪᑦ, 
ᐱᐅᔪᒥᒃ ᐱᐅᙱᑦᑐᒥᓪᓗ ᐊᒃᑐᐃᑐᐃᓐᓇᕆᐊᖃᕐᒪᑕ ᓄᓇᕘᒥ ᐃᑲᔪᖅᑕᐅᔭᕆᐊᖃᕐᓂᖅᐹᓂᒃ ᓄᑕᖅᑲᓂᒃ, 
ᒪᒃᑯᒃᑐᓂᒃ, ᐃᓚᒌᓂᓪᓗ.  

ᓄᓇᕗᑦ ᒐᕙᒪᒃᑯᑦ ᑎᓕᐅᖅᐸᒃᑲ ᓯᕗᓪᓕᐅᑎᔭᕆᐊᓕᖕᓂᒃ ᑲᔪᓯᖁᓪᓗᒋᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᐊᑲᐅᓂᖅᐹᓂᒃ ᖃᓄᖅᑑᕈᑕᐅᔪᑦ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ ᓄᕙᕐᔪᐊᕐᓇᖅ-19−ᒥ 
ᐊᐃᑦᑐᐃᙱᓐᓂᖅᓴᐅᖁᓪᓗᒍ. ᖃᐅᔨᒪᔪᖓ ᐅᔾᔨᖅᓱᑦᑎᐊᖅᖢᑎᒃ ᐋᖅᑭᒃᓱᐃᔭᕆᐊᖃᓚᐅᕐᒪᑕ 
ᐊᐱᕆᓕᖅᐸᒋᓪᓗ ᐱᔾᔪᑎᖏᓐᓂᒃ ᐃᓱᒪᒃᓴᖅᓯᐅᖁᓪᓗᑎᑦ ᐊᑖᓃᑦᑐᓂᒃ ᐋᖅᑭᒃᓱᐃᒃᑲᓐᓂᓕᕈᔅᓯ.  

ᑮᓇᐅᔾᔭᒃᓴᑦᑎᐊᕐᓂᖅ: ᑮᓇᐅᔾᔭᒃᓴᔪᓐᓃᓚᐅᑲᒃᑐᑦ, ᓇᖕᒥᓂᖁᑎᖏᑦ ᒪᑐᔭᐅᓂᖏᓐᓄᑦ, ᐃᓚᒌᓂᑦ 
ᑮᓇᐅᔾᔭᒃᓴᑦᑎᐊᕋᔭᖅᑐᓂᑦ ᐊᒃᑐᐃᑐᐃᓐᓇᕆᐊᖃᖅᐳᑦ. ᑕᐃᒪᐃᒻᒪᑦ ᐊᑭᓕᖅᓱᖅᑕᐅᙱᑐᐃᓐᓇᕆᐊᖃᕋᔭᖅᐳᑦ 
ᐊᙳᒻᒪᑎᖁᓪᓗᒋᑦ ᐱᔭᕆᐊᖃᓪᓗᐊᑕᖅᑕᖏᓐᓂᒃ ᓲᕐᓗ ᓂᕿᑦᑎᐊᕙᖕᓂᑦ, ᐃᓅᑦᑎᐊᕐᓂᕐᒥᒃ, ᐃᒡᓗᖃᕐᓂᕐᒥᒃ, 
ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᒃ.   

ᐃᓪᓗᖃᕐᓂᖅ: ᓄᓇᓖᑦ ᒪᑭᒪᔾᔪᑎᖃᑦᑎᐊᙱᓐᓂᖏᑦ ᐅᓄᓗᐊᖅᑐᓪᓗ ᐃᓄᒋᐊᓗᐊᖃᑦᑕᖅᑐᑦ 
ᐊᔪᕐᓇᖅᑐᖅᓯᐅᕈᑕᐅᓕᖃᑦᑕᖅᐳᑦ ᐃᓄᖕᓂᑦ ᐊᓂᑦᑕᐃᓕᒪᑎᑦᑎᑦᑎᐊᕋᓱᒡᓗᓂ ᖃᓂᒻᒪᒃᓯᒪᑐᐃᓐᓇᕆᐊᓕᖕᓂᑦ.  

ᓄᑕᖅᑲᑦ ᓴᐳᔾᔭᐅᓯᒪᔭᕆᐊᓖᑦ: ᐃᓕᓐᓂᐊᕐᕖᑦ ᐱᙳᐊᕐᕖᓪᓗ ᒪᑐᔭᐅᓯᒪᓚᐅᑲᒃᑎᓪᓗᒋᑦ, ᕿᑎᖃᑦᑕᖅᑐᓪᓗ 
ᓄᖅᑲᖅᑎᑕᐅᑎᓪᓗᒋᑦ ᐅᓄᖅᓯᒋᐊᕈᑕᐅᑐᐃᓐᓇᕆᐊᖃᖅᐳᑦ ᒪᒃᑯᒃᑐᓂᑦ ᐊᑦᑕᕐᓇᖅᑐᒦᑐᐃᓐᓇᕆᐊᓕᖕᓂᒃ 
ᐊᑲᐅᙱᓕᐅᕈᑎᖃᒃᑲᓐᓂᓕᕐᓗᑎᒡᓗ ᒪᒃᑯᒃᑐᑦ ᐅᓄᖅᑐᑦ ᑲᒪᔨᖃᙱᑦᑐᑦ ᐅᓄᖅᓯᒋᐊᖅᑎᓪᓗᒋᑦ.  
ᓱᓕᒃᑲᓐᓂᖅ, ᐊᒃᓱᕈᕐᓇᖅᑐᖅᓯᐅᒃᑲᓐᓂᓕᖅᑐᑦ ᐊᓂᑦᑕᐃᓕᔭᕆᐊᖃᖅᑐᓪᓗ ᐃᓚᒌᑦ ᐅᓄᖅᑐᑦ ᐊᑐᓕᖅᑕᖏᑦ 



ᒫᓐᓇ ᓇᓗᓇᖅᑐᖅᓯᐅᖅᑎᓪᓗᑕ, ᑎᒥᒃᑯᑦ, ᐃᓱᒪᒃᑯᑦ, ᐃᒃᐱᒋᔭᒃᑯᓪᓗ 
ᑲᒪᑦᑎᐊᕈᓐᓃᒃᑲᓐᓂᕈᑕᐅᑐᐃᓐᓇᕆᐊᓕᒃ ᐱᑦᑎᐊᖅᑕᐅᖏᓐᓂᖅᓴᐅᓕᕐᓗᑎᒡᓗ ᐃᓚᖏᓐᓂ.  

ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᓂᕿᑦᑎᐊᕙᖃᕆᐊᖃᕐᓂᕐᒥᒃ: ᓄᑕᖅᑲᑦ ᒪᒃᑯᒃᑐᓪᓗ ᓄᓇᕘᓕᒫᒥ 
ᐊᑐᖃᑦᑕᓪᓚᕆᒃᐳᑦ ᐅᓪᓗᕈᒻᒥᓴᕐᓂᒃ ᐅᓪᓛᕈᒻᒥᓴᕐᓂᓪᓗ ᐊᑐᐃᓐᓇᐅᑎᑦᑎᕙᒃᑐᓂᑦ ᐃᓕᓐᓂᐊᕐᕕᖕᓂ. ᐊᓯᐊᒍᑦ 
ᐋᖅᑭᒋᐊᕈᑎᒃᓴᐃᑦ ᓇᓂᔭᐅᔪᓐᓇᖅᐳᑦ ᐊᑐᐃᓐᓇᐅᑎᑦᑎᑦᑎᐊᖁᓪᓗᒋᑦ ᓂᕿᑦᑎᐊᕙᖕᓂᒃ ᓄᓇᕘᒥ 
ᐃᑲᔪᖅᑕᐅᔭᕆᐊᖃᕐᓂᖅᐹᓂᒃ ᒪᒃᑯᒃᑐᓂᒃ.  ᐱᒻᒪᕆᐅᒋᕗᖅ ᓂᖀᑦ ᑕᒪᐃᓐᓄᑦ ᓄᓇᓕᖕᓄᐊᖅᑕᐅᕙᒃᑐᑦ 
ᓄᖅᑲᖅᑎᑕᐅᕙᙱᓪᓗᑎᒃ.  

ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᐋᓐᓂᐊᕕᖕᒥ ᑲᒪᒋᔭᐅᑦᑎᐊᕆᐊᖃᕐᓂᕐᒥᒃ: ᐊᑦᑕᕐᓇᙱᑦᑐᒥᒃ 
ᐊᑐᕈᓐᓇᖅᑎᑦᑎᐊᕐᓗᒋᑦ ᐋᓐᓂᐊᕐᕕᖕᒥ ᐱᔨᑦᑎᕋᐅᑎᓕᒫᓂᒃ, ᐅᑯᓂᖓᓗ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᒃ, 
ᒫᓐᓇᐅᑎᓪᓗᒍ ᓱᓕ ᐱᒻᒪᕆᐅᕗᖅ ᓄᑕᖅᑲᓄᑦ, ᒪᒃᑯᒃᑐᓄᑦ, ᖃᑕᙳᑎᖏᓐᓄᓪᓗ. ᐊᒻᒪᓗᑦᑕᐅᖅ, 
ᐅᔾᔨᖅᓱᑦᑎᐊᖃᑦᑕᕐᓗᑎᒃ ᐱᔨᑦᑎᕋᖅᑏᑦ ᐊᑦᑕᕐᓇᙱᑦᑐᒦᑦᑎᐊᖁᓪᓗᒋᑦ ᓯᕗᓪᓕᐅᑎᔭᕆᐊᖃᕐᒥᔪᑦ.  

ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᐃᓕᓐᓂᐊᑦᑎᐊᕆᐊᖃᕐᓂᕐᒥᒃ: ᒪᒃᑯᒃᑐᖅ ᐃᓕᓐᓂᐊᖅᑐᖅ 
ᐃᓕᓐᓂᐊᕐᕕᐊᕈᓯᕐᒥᑐᐃᓐᓇᐅᙱᒻᒪᑦ, ᑭᓯᐊᓂ ᐊᔪᕈᓐᓃᖅᓴᖅᑎᑕᐅᖃᑦᑕᕆᓪᓗᑎᒃ ᐃᓚᒥᖕᓂ ᐊᒻᒪᓗ 
ᓄᓇᖅᑲᑎᒥᖕᓂ. ᐃᓕᓐᓂᐊᕐᕖᑦ ᒪᑐᔭᐅᓯᒪᓚᐅᑲᒃᑎᓪᓗᒋᑦ ᐱᕕᒃᓴᖅᑖᖅᑎᑦᑎᓚᐅᖅᐳᑦ ᐃᑲᔪᖅᑐᐃᓪᓗᑎᒃ 
ᐃᓅᓇᓱᐊᕐᓂᕐᒥᒃ ᑐᓴᖅᑎᑦᑎᔪᑦ ᐃᓕᓐᓂᐊᖅᑎᑦᑎᔪᓪᓗ ᐱᒻᒪᕆᐅᕗᕐᓗ ᒐᕙᒪᒃᑯᑦ ᐃᑲᔪᖅᑐᐃᖏᓐᓇᕐᓗᑎᒃ 
ᑖᒃᑯᓂᖓ ᒪᓕᒃᑕᐅᒋᐊᓕᖕᓂᒃ ᑐᑭᓯᒋᐊᕈᑎᒃᓴᓂᒡᓗ ᓴᖅᑭᑎᑦᑎᓗᑎᒃ ᖃᓄᖅ ᐊᑐᓕᖅᑎᑕᐅᓇᔭᕐᒪᖔᑦ 
ᑖᒃᑯᐊ ᐱᓕᕆᐊᒃᓴᐃᑦ ᐊᑦᑕᕐᓇᙱᑦᑐᒃᑯᑦ. ᒐᕙᒪᒃᑯᑦ ᑎᓕᐅᕐᓂᐊᖅᐸᕗᑦ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᒋᔭᐅᔪᑦ ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑏᓐᓇᖁᓪᓗᒋᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᖕᒥ 
ᐃᓕᓐᓂᐊᕈᑎᓕᕇᓐᓇᖁᓪᓗᒋᑦ ᐃᓕᓐᓂᐊᕐᕕᐊᕈᓯᐅᑉ ᓯᓚᑖᓂ.   

ᓄᑕᖅᑲᑦ ᐱᔪᓐᓇᐅᑎᖃᖅᐳᑦ ᑐᑭᓯᒋᐊᕈᓐᓇᕐᓂᕐᒥᒃ: ᓄᓇᕗᑦ ᒐᕙᒪᒃᑯᑦ ᑎᓕᐅᖅᐸᕗᑦ ᓄᑖᙳᕆᐊᖅᓯᒪᔪᓂᒃ 
ᓴᖅᑭᑎᑦᑎᑲᑕᐃᓐᓇᖁᓪᓗᒋᑦ ᕿᔾᔭᓪᓗᒐᒃᑯᑦ. ᓈᒻᒪᖅᑯᑦᑎᔪᓂᒃ, ᑕᒻᒪᖅᓯᒪᙱᑦᑐᓂᒃ ᑐᑭᓯᒋᐊᖅᑎᑦᑎᕙᒡᓗᑎᒃ 
ᐊᐃᑦᑐᕐᓗᐃᙱᓐᓂᖅᓴᐅᑐᐃᓐᓇᕆᐊᖃᖅᐳᑦ ᓄᕙᕐᔪᐊᕐᓇᖅ-19−ᒥ ᐊᒻᒪᓗ ᑲᑉᐱᐊᓱᓕᕋᔭᖅᑐᓂᒃ 
ᓯᕘᕋᓕᕋᔭᖅᑐᓂᒡᓗ ᓇᓗᓇᖅᑐᒦᑎᓪᓗᒋᑦ. ᑖᒃᑯᐊ ᓄᑖᑦ ᑐᓴᒐᒃᓴᑦ ᑎᑎᕋᖅᓯᒪᔭᕆᐊᖃᖅᐳᑦ 
ᑐᑭᓯᒋᐊᕈᑎᒃᓴᓂᒃ ᖃᓄᖅ ᐊᑦᑕᕐᓇᖅᑕᐃᓕᒪᔭᕆᐊᖃᕐᓂᕐᒥᒃ, ᐊᒻᒪᓗ ᐃᑲᔪᖅᑐᐃᔾᔪᑎᒃᓴᓂᒃ ᓄᑕᖅᑲᓂᒃ, 
ᒪᒃᑯᒃᑐᓂᒃ ᖃᑕᙳᑎᖏᓐᓂᓪᓗ ᐊᒻᒪᓗ ᓄᓇᖅᑲᑎᖏᓐᓂ ᐃᓕᓐᓂᐊᕐᕖᑦ ᒪᑐᓯᒪᓚᐅᑲᒃᑎᓪᓗᒋᑦ 
ᐅᓄᕈᓐᓃᕆᐊᖅᓯᒪᑎᓪᓗᒋᓪᓗ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ.  

ᓇᑯᕐᒦᒃ ᑖᒃᑯᐊ ᐃᓱᒪᒋᔭᒃᓴᐃᑦ ᐃᓱᒪᒃᓴᖅᓯᐅᕈᑎᒋᒐᕕᒋᑦ. ᓯᕗᓕᖅᑎᐅᓃᑦ ᐱᓕᕆᑲᐅᑦᑐᕐᓃᓪᓗ 
ᖁᕕᐊᒋᔭᐅᕗᖅ ᐃᓱᒫᓘᑕᐅᔪᑦ ᑲᒪᒋᔭᐅᖁᓪᓗᒋᑦ ᐃᑲᔪᖅᑐᐃᓪᓗᑎᓪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᐊᑲᐅᓂᖅᐹᓂᒃ ᓄᓇᕘᓕᒫᒥ.  

 
ᐅᕙᙶᖅᑐᖅ, 

 
ᔭᐃᓐ ᐸᐃᑦᔅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 


